
ಪಾಂಡುರಂಗಸ್ತೋತ್ರಂ 4

(ಚತುರ್ಥಂ)
(ಸ್ರಗ್ಧರಾವೃತ್ತಂ)
ಶ್ರೀಜಾನೇ!ಪಾಂಡುರಂಗ! ತ್ವಮಿಹ ಕಲಿಯುಗೇ ದರ್ಶನಾತ್ಪಾಸಿ ಪಾಪಾ-
ನಿತ್ಯಾಖ್ಯಾತಂ ದಯಾರ್ದ್ರೈಃ ಸುಮತಿಭಿರಸಕೃತ್ತ್ವಜ್ಜನೈಃ ಸತ್ಯಸಂಧೈಃ .
ತತ್ಸತ್ಯಂ ಮನ್ಯಮಾನೋಽಹಮಪಿ ತವ ವಿಭೋ! ..ಅಪಶ್ಯಮೇವಾಂಘ್ರಿಪದ್ಮಂ
ನಿಷ್ಪಾಪೋಽಸ್ಮೀತಿ ಮನ್ಯೇ, ತದಪಿ ಖಲು ಕುತೋಽಯಾಪಿ ನೋ ತಾಪಶಾಂತಿಃ .. 1..
ವೈರಾಗ್ಯಂ ನೋ ನ ಭಕ್ತಿರ್ನ ಚ ಪರಿಚರಣಂ ಸಜ್ಜನಾನಾಂ ಬತಾಸ್ಮಾ-
ದ್ಧೇತೋಸ್ತಾಪೋಪಶಾಂತಿರ್ನ ಮಮಯದಿ ವಿಭೋ!ಸತ್ಯಮಂಗೀಕೃತಂ ಮೇ(1);
ಕೋ ಬ್ರೂಯಾತ್ಸಾಕ್ಷಿಣಸ್ತೇ ಪುರ ಇಹ ವಿತಥಂ ದೇವ! . ಕಿಂತ್ವತ್ರ ಕಿಂಚಿತ್
ಪೃಚ್ಛಾಸಿ ತ್ವಾಂ ನಮಸ್ಯನ್ನನು ಕಲುಷಹತೇ ತಾನಿ ಕಿಂ ಸಂತಿ ಪೂರ್ವಂ ? .. 2..

ನಾಮ್ನೋ ಮಾಹಾತ್ಮ್ಯತಸ್ತೇ ಬಹವ ಇಹ ಕಲೌ ವಿಠ್ಠಲ !ಪ್ರಾಪುರಗ್ರ್ಯಾಂ
ಶಾಂತಿಂ ಭಕ್ತಿಂ ವಿರಕ್ತಿಂ ಗತಿಮಭಿಲಷಿತಾಂ (2)ಯೋಗಿಭಿರ್ನಾರದಾದ್ಯೈಃ .
ತತ್ತೇ ನಾಮ ಶ್ರುತಂ ಮೇಽಸಕೃದಪಿ ಚ ವಿಭೋ! . ಗೀತಮುಚ್ಚೈಸ್ತ್ವದೀಯೈ-
ರ್ಹಾ ಕಷ್ಟಂ ನಷ್ಟಮದ್ಯಾಪ್ಯತಿಗುರು ನ ಕಥಂ ಜಾಲಮಾಃ(3)ಸಂಶಯಾನಾಂ ? .. 3..

ತ್ವಂ ತು ಸ್ವಾಮಿನ್ !ಸ ಏವ ಸ್ವಯಮಸಿ ತಮಸಿ ಸ್ವಾಶ್ರಿತಾನಾಂ ಪ್ರದೀಪ-

ಸ್ರಾತಾಯೋಂಽತೇವಸಾಯಿಪ್ರಭೃತಿಮಲಧಿಯಾಂ ಕೀರ್ತನಾದೇವ ನಾಮ್ನಾಂ .

ವಿಪ್ರೇಷ್ವತ್ಯಾದರಸ್ತೇಽವಸಿಯದಿ ಶರಣಂ ತಾನ್ಸ್ವಪಾದಾಬ್ಜಮಾಪ್ತಾನ
ಕಿಂ ಚಿತ್ರಂ ವಿಠ್ಠಲಾಯಂ ದ್ವಿಜಕುಲಜ ಇತಿ (4)ತ್ರಾಹಿ ಮಾಂ ದೀನಮದ್ಯ .. 4..
ಪಾಪೋಽಹಂ ಪಾಪಕರ್ಮೇತಿ ಚ ಸತತಮಹಂ ಸ್ನಾನಕಾಲೇ ಬ್ರವೀಮಿ .

ಕೃತ್ವಾ ಪಾಪಂ ಕಥಂ ಮೇ ಕೃತಮಿತಿ ಬಹುಶಶ್ಚಾಪಿ ತಪ್ತೋ ಭವಾಮಿ ?

ಸ್ವಾಮಿನ್ ! . ರಕ್ಷ ಕ್ಷಮಸ್ವೇತ್ಯಸಕೃದಪಿ ವಿಭೋ!ಪ್ರಾರ್ಥನಾಂ ತೇ ಕರೋಮಿ .

ಬ್ರೂಹ್ಯನ್ಯತ್ಕಿಂ ಕರೋಮಿ ಪ್ರಭುವರ !?ಚರಣೌ ತೇಽರ್ತಿಶಾಂತ್ಯೈ ಸ್ಮರಾಮಿ .. 5..

ದೀನೋಽಹಂ ದೀನಬಂಧುಸ್ತ್ವಮಹಮಘನಿಧಿಃ ಪಾವನಸ್ತ್ವಂ ಪ್ರಸಿದ್ಧೋ
ಭೀತೋಽಹಂ ಕಾಲದಂಡಾಚ್ಛರಣಮುಪಗತಸ್ತ್ವಾಮಸಿ ತ್ವಂ ಶರಣ್ಯಃ
ದಾತಾ ತ್ವಂ ಸದ್ವರಾಣಾಂ ವರದಗುರುರಹಂಯಾಚಕಸ್ತ್ವಂ ದಯಾವಾ-
ನಾರ್ತೋಽಹಂ ತ್ವಂ ಕ್ಷಮಾವಾನಹಮಪಿ ವಿನತಃ ಪಾದಯೋಃ ಸಾಪರಾಧಃ .. 6..

ಮಾಂ ಕಾಮಕ್ರೋಧಲೋಭಾದಿಭಿರರಿಭಿರರಂ ಚೇತಸಾಮೋಹಿತೇನ
ಪ್ರಸ್ತಂ ಕಿಂ ನಾಥ!ದುಷ್ಟೋಽಯಮಿತಿ ಪರವೇಶಂ ಮನ್ಯಸೇ ಮೇ ನ ದೋಷಃ ?
ಯಾತೋ ದೈವೇನ ದೀನಃ ಪ್ರಬಲಖಲವಶಂ ನಿರ್ದಯೈಃ ಪೀಡ್ಯಮಾನ-

ಸ್ತ್ವಾಂ ಸ್ಮರ್ತುಂ ನಾಲಮನ್ಯತ್ಕಿಮಥ ಕಥಯ ತೇ ಕೋಽತ್ರ ಸೇವಾವಕಾಶಃ? .. 7..

ಸಾಕ್ಷೀ ಪಶ್ಯಸ್ಯಪಿ ತ್ವಂ ಸ್ವಯಮನಯಕೃತೋಽರೀನ್ಷಡಗ್ರಾನ್ಸಮರ್ಥೋ
ಹುಂಕಾರೇಣಾಪಿ ದುಷ್ಟಾನಸಿ ಭುವನಪತೇ !ಭಸ್ಮಸಾತ್ಕರ್ತುಮೇತಾನ್ .

ಹುಂಕಾರೇಣಾಲಮಾರಮಾ(5)ಪ್ರಭುವರ ! .ಭವತೋ ಮಾಸ್ತ್ವಿಹಾಯಾಸಪಾತ್ರಂ
ದೃಷ್ಟ್ಯಾ ಕಿಂ ನ ಸ್ಯುರೇತೇ ಭಸಿತಮಯಿವಿಭೋ!ಮಯ್ಯುಪೇಕ್ಷೈವ ನೂನಂ ? .. 8..

ದೀನೋಪೇಕ್ಷಾಂ ನ ಕರ್ತಾ ತ್ವಮಹಮಿತಿ ವಿಭೋ !ವೇದ್ಮಿ ತತ್ತೂಕ್ತಮರ್ತ್ಯಾಂ(6)
ಮರ್ತ್ಯಾನಾಂ ದೇವತಾನಾಮಪಿ ಖಲು ನ ಹಿ ಭೋ ತ್ವಾಂ ವಿನಾನ್ಯೋಽವಿತಾಸ್ತಿ .
ಶ್ರಾಂತಃ ಪ್ರಾಪ್ತೋಽಸಿ ನಿದ್ರಾಂ ನನು ಕಿಮಯಿ ವಿಭೋ ! . ತಿಷ್ಠತಾಪೀಷ್ಟಕಾಯಾಂ
ಲೋಕೈರಾಲಿಂಗಿತೇನಾಪ್ಯವಿರತಮಪಿ ಸಾ ಸೇವ್ಯತೇ ಚಿತ್ರಮೇತತ್ .. 9..

ಭೋ ನಾಥ !ಪ್ರಾಕೃತೋಽಪಿ ಪ್ರಭುರಿಹ ಭವತಿ ತ್ಯಕ್ತನಿದ್ರಃ ಕುಟುಂಬೀ
ಪಂಚಾನಾಂ ಪಾಲಕೋಽಪಿ ಕ್ಷಣಮಪಿ ನಮನಾಗ್ಜಾತು ನಿದ್ರಾತ್ಯಚಿಂತಃ(7) .
ತ್ವಂ ತ್ವೇಕಶ್ಚಾಸಹಾಯೋಽಪಿ ಚ ಖಲು ಜಗತಾಂ ಸಾಧುಭರ್ತಾ ಪುರಾಣೋ
ನಿದ್ರಾಮಾಸೇವಸೇ ಚೇತ್ಕಥಯತು ಭಗವಾನ್ಕಾ ಗತಿರ್ವಿಷ್ಟಪಸ್ಯ ? .. 10..

ಯೋಗೀಶೋಽಸ್ವಪ್ನನಾಥಃ(8) ಕಥಮವನವಿಧಾವೇಕದಕ್ಷಃ ಕಥಂ ವಾ
ಯನ್ನಿದ್ರಾಲುತ್ವಮೇವಂ ಸತಿ ಮತಿಮತಿ ನ ತ್ವಯ್ಯದಃ ಕಿಂ ಯಶೋಘ್ನಂ?
ಕಾಲಾದ್ದಸ್ಯೋಃ ಸುಲುಬ್ಧಾದಲಮಪಹರತೋಮೋಚಯೇತ್ಕಃ ಸಮರ್ಥ-
ಸ್ತ್ವತ್ತೋಽನ್ಯೋ ದೀನದಾಸದ್ರವಿಣನಿಧಿಮಿಮಂ(9)ಮಾಂ ದ್ರುತಂ ಜಾಗೃಹೀಶ! .. 11..

ನೇಯಂ ನಿದ್ರಾ ಯದಿ ಸ್ಯಾದ್ಭಗವತಿ ಜಗತಾಂ ಭರ್ತರಿ ತ್ವಯ್ಯಪೀಶೇ
ಗುಪ್ತೇ ಕೃತ್ಸ್ನಾಪಿ ಜೀವವ್ಯವಹೃತಿರನಿಶಂ ಕಿಂ ಯಥಾಪೂರ್ವಮಾಸ್ತೇ ?

ನ ಹ್ಯಸ್ತಂ ತಿಗ್ಮರಶ್ಮಾವಚಲಮುಪಗತೇ ಭಾಸಕೇ ಭವ್ಯಭಾಸಿ
ಲೋಕೇ ದೃಷ್ಟಾ ಶ್ರುತಾ ವಾ ಮೃಗಜಲತಟಿನೀ ತತ್ರ ಚೈಷಾಂ ಪ್ರವೃತ್ತಿಃ .. 12..
ನೋ ನಿದ್ರಾ ನೋ ಸಮಾಧಿಃ ಕ್ವಚಿದಪಿ ನ ಚ ತೇ ಯಾತಮನ್ಯತ್ರ ಚಿತ್ತಂ
ನೂನಂ ರೋಷಃ ಸದೋಷೇ ಮಯಿ ತವ ಭಗವನ್ !ವಿದ್ಯತೇ ತೇನ ಮೌನಂ .

ನೈವೈತತ್ತರ್ಕಿತಂ ಮೇ ಸುಮತಿಮತಮಯೇ ಪ್ರಾಕೃತೋಽಪಿ ಪ್ರಭುರ್ಯತ್
ಸದ್ಯಃ ಕ್ರೋಧಂ ಜಹಾತಿ ಪ್ರಣತಿಮತಿ(10) ಕೃತಾಗಸ್ಯರಾತಾವಪಶಿ ! .. 13..

ಶಂಕೇ ರಂಕೇ ಮಯಿ ತ್ವಂ ಪ್ರಭುವರ ಕುರುಷೇ ಕಂಚನಾಮುಂ ವಿನೋದಂ
ಕಿಂ ವಕ್ತಾಯಂ ಕವಿರ್ಮಾಮಿತಿ ಕುತುಕಿತಯಾ ಶ್ರೋತುಕಾಮೋ ವಚೋ ಮೇ .

ನೋ ಚೇದುಚ್ಚೈಃ ಕೃಪಾಲುಃ ಕಥಾಮಿಯದಣುತೋಽಪ್ಯೂನಮದ್ಯಾಪಿ ಕಾರ್ಯಂ

ಕರ್ತುಂ ಕರ್ತಾ ವಿಲಂಬಂ ನ ಹಿ ಗಿರಿಧರ(11) ! ತೇ ಸ್ಯಾತ್ತೃಣಸ್ಯಾತಿಭಾರಃ .. 14..
ಪ್ರಸ್ತೋಽಸ್ಮ್ಯಾಕಂಠಮುಗ್ರಪ್ರಕೃತಿಮನಸಿಜೇನಾಹಿನಾ(12)ಬಾಲಭೇಕಃ
ಪಾಹ್ಯಸ್ಮಾತ್ತ್ವಂ ತ್ವದನ್ಯೋ ನನು ದೃಶಮಕರೋತ್ಸಾನುಕಂಪಾಮಿಭೇ(13) ಕಃ ?
ಸ್ತೋತ್ರಂ ಚೇಚ್ಛ್ರೋತುಕಾಮೋಽಸ್ಯಯಿಮಯಿವಿಕಲೇ ಬಾಲಿಶೇ ಸೇವಕೇ ಕಾಂ
ಶಕ್ತಿಂ ಪಶ್ಯಸ್ಯದೃಷ್ಟ್ವಾ ಧನಮಪಿ ಕುರುತೇ ಕಿಂ ಶಿಖೀ ದೇವ ! ಕೇಕಾಂ ? .. 15..

ತ್ವಂ ಚೇದದ್ಯ ಪ್ರಸಾದಂ ಧ್ರುವ ಇವ ಕುರುಷೇ ದೇವ !ಬಾಲೇ ಮಯೀಹ
ಸ್ತೋತುಂ ಸ್ಯಾಮೇವ ಕಾಮಂ ನಿಪುಣತರಕವಿಃ ಶ್ರಾವ್ಯಭವ್ಯಪ್ರಬಂಧಃ .
ಕಃ ಸ್ತೋತಾ ತಾತ ! .ಜಾತಸ್ತವ ಜಗತಿ ವಿನಾನುಗ್ರಹಾದ್ವಿಪ್ರದೇವೇ-
ಷ್ವನ್ಯೇಷ್ವಪ್ಯಬ್ಜಯೋನಿಃ ಪ್ರಭುರಪಿ ಭವತೋಽನುಗ್ರಹಾದೇವ ಸುಜ್ಞಃ .. 16..
ಮಹ್ಯಂ ದೇಹಿ ಪ್ರಭೋ!ಸ್ವಸ್ತವಕವನವರಂ ಸ್ವಸ್ಯ ಚ ಪ್ರೀತಿಹೇತುಂ
ಯತ್ತ್ವಂ ಸ್ತುತ್ಯಾತಿತುಷ್ಟೋ ಹೃದಿ ಭವಸಿ ತಥಾ ನಾನ್ಯಸರಕಾರಕೋವ್ಯಾ .
ನುತ್ಯಾ ನುತ್ಯಾ ಚ ತಜ್ಜ್ಞೈರಜಿತ! .ನ ವಿಜಿತಃ ಕೈರ್ಭವಾನ್ಪಾದದಾಸೈ -
ರಾಪ್ತೈಪ್ತೋ ನಮೋದಂ ಪ್ರಭುತಿಲಕ !ಯಥಾ ಭಕ್ತವೃಂದೈರಸಂಗೈಃ? .. 17..

ಆರಬ್ಧಾಸು ತ್ವದಂಘ್ರಿಸ್ತುತಿಷು ಸುರಧುನೀವೀಚಿಮಾಲಾಮಲಾಸು
ಪ್ರಾದುರ್ಭೂತೇ ಪುರಸ್ತೇ ನವಮುದಿರಘಟಾಗರ್ವಸರ್ವಕಷೇಂಽಗೇ
ಭಾವೈರಾಲಿಂಗಿತೋಽಹಂ ಸಖಿಭಿರಿವ ಸಮಂ ಸಾತ್ವಿಕೈರುತ್ಸವೋತ್ಕೈ(14)-
ರ್ಯುಕ್ತೋ ಮುಕ್ತೋಕ್ತಿನತ್ಯಾ ದರ ಇವ ಚ ಜನೌ ಸ್ವಂ ವದಾಸ್ಯಾಂ ಕದಾ ಸ್ಯಾಂ ? ..

18..

ಶ್ರೀಮತ್ಯಾ ಭೀಮರಥ್ಯಾಸ್ತಟಭುವಿ ಭವತಾ ತಿಷ್ಠತಾ ವಿಷ್ಟಪೇಶ !

ಸ್ವಾಮಿನ್ !ಸೌಭಾಗ್ಯಮಸ್ಯಾ ಗಮಿತಮತಿನುತಿಂ ಸ್ವರ್ಧುನೀಭಾಗ್ಯತೋಽಪಿ .

ಪಾಥಃಸ್ಪರ್ಶಾದಪಂಕಾಮಲಮಿಯಮವನೀಮೇವ ನೋ ಚಂದ್ರಭಾಗಾ
ಕರ್ತುಂ ಕೀರ್ತ್ಯಾ ತ್ರಿಲೋಕೀಮಪಿ ಚ ವಿಜಯತೇ ತೀರ್ಥಪಾದಪ್ರಿಯಾ ತೇ .. 19..

ದೇವಾಸ್ತೀರ್ಥಾನಿ ಸಂತಃ ಖಲು ಸತತಮಪಿ ಸ್ನಾತುಮಾಯಾಂತಿ ಹರ್ಷಾ-
ದಿತ್ಥಂ ಸಾಧೂಕ್ತಮೇವ ಶ್ರುತಮಸಕೃದದೋ ದೇವ !ದಾಸೇನ ತೇ ಮೇ;
ತಸ್ಮಾದಸ್ಮಾಕಮೇಷಾ ಸಕಲಮಲಧಿಯಾಂ ನಾಥ ! .ಮಾತೇವ ಸದ್ಯಃ
ಪಂಕಪ್ರಕ್ಷಾಲನೇನ ಪ್ರಿಯಮುಚಿತಮರಂ ಕಿಂ ನ ಕುರ್ಯಾದ್ರಯಾರ್ದ್ರಾಃ ? .. 20..

